
        Qış da kürkünü geyir,               Geyib yaşıl libası,                 Uzaqlardan süzülür, 
        Bizimlə vidalaşır.                     Parıldayır  ləçəyi.                   Bir aşığın avazı. 
      –Bu bərəkətli çöllər                    Əl edir tər çiçəyi,                   Şirin nəğməsi ilə 
        Sizə əmanət, – deyir.              –Sevirəm, ay qız,– deyir.       –Gəlib gözəl yaz,–deyir. 

 
Yazın gəlişi 

                        Gəlibdir qaranquşlar,                                           Şəkərbura, paxlava 
                   Açılıb novruzgülü.                                               Süfrələri bəzəyir. 
                   Yayılıb, hər tərəfə                                                Çiçəklənib ağaclar, 
                    Çiçəklərin ətiri.                                                   Yaşıllaşıb səməni. 

 
                    Körpə-körpə quzular                                           Yayılıb hər tərəfə 
                    Çəmənlikdə mələşir.                                            Bahar qızın gülüşü. 
                    Anaların görməyə                                                Üzlərə nur çiləyir, 
                    Onlar necə tələsir.                                                Gözəl yazın gəlişi. 

 
           

 
SUALLARA  CAVAB 

 
         Bakıdakı 276 nömrəli məktəbin sinif müəllimi Elza Ələsgərova redaksiyamıza sualla mü-
raciət etmişdir:  

NİTQDƏ  DİLLƏRARASI  MÜNASİBƏTLƏRİ  ŞAGİRDLƏRƏ  
NECƏ  AYDINLAŞDIRAQ? 

 
         Bu suala Kaspi Təhsil Mərkəzinin müəllimi, pedaqogika üzrə fəl-
səfə doktoru, dosent Emiliya Kərimova cavab verir: 
 
        İbtidai sinif şagirdləri danışarkən hər an sözlərin mənalarına fikir 
verirlər. Beləliklə, hər bir sözün mənasına fikir verərək, onu yerində iş-
lətməklə nitqlərini zənginləşdirmək istəyirlər.Bu prosesdə onlar eyni sö-
zün müxtəlif mənalarından istifadə etməyi öyrənirlər. Uşaqlar hələ mək-
təbə gələnədək yaşlarına o qədər də uyğun olmayan, başqa dillərdən  
alınma sözlər eşidir və onları nitqlərində işlədirlər. Bu sözlərə adi danı-
şıq prosesində, məşğələlərdə yiyələnirlər. Müxtəlif üsullardan istifadə 
etməklə şagirdlərin alınma sözlərlə bağlı söz ehtiyatını müəyyənləşdirir,  
sonra onlar üzərində iş aparıram, məsələn, I sinifdə “2.1.1. Rast gəldiyi 
əşya və hadisələri adlandırır” məzmun standartını reallaşdırarkən şəkillər nümayiş etdirməklə 
şagirdlərin lüğət ehtiyatını müəyyənləşdirirəm. Məlum olur ki, onların ən çox işlətdikləri sözlər 
aşağıdakılardır: jurnal, qəzet, albom, bloknot, papka, doska, telefon, mebel, parta, stol, stul, 
kino, teatr, stadion, gimnastika, futbol, voleybol, boks, park, zoopark, bulvar, restoran, boçka, 
velosiped, poyezd, avtobus, trolleybus, ostanovka, koridor, polis, kassa, parket, aptek, kran, 
bazar, mağaza, peçenye, suxarı, krujka, qrafin və s. Bu sözlərdən fəal istifadə olunmasını tə-
min etməklə sonralar aşağıdakı sözlərin işlədilməsinə də fikir verirəm: laboratoriya, mikrofon, 
diktofon, reklam, həndbol, tennis,  traktor, kombayn, vafli, tvoroq və s.  




